
بانۆ كامیل یاریزانی تێسنی سەرزەوی یانەی ئافرۆدێتی سلێمانی 

بانۆ كامیل یەكێك لەیاریزانە 
ش������اری  بەتواناكان������ی 
س������لێمانی لە یاری تێنسی 
س������ەرزەوی،ناوبراو لە دایك 
بووی ساڵی 1990ی شاری 
قوتابی كۆلێژی  و  س������لێمانیە 
ئادابە بەشی ئینگلیزی،چەندین 
لەس������ەر  بەرچ������اوی  ئەنجام������ی 
وعێراق  كوردس������تان  ئاس������تی 
بەدەستهێناوە،ئێس������تاش لە 
یان������ەی ئافرۆدێت������ی 
تایبەت بە یارییەكانی 
كچان یاریزانە ئێمەش 
ئەم  نزیك������ەوە  ل������ە 
لەگەڵ  دیمانەیەمان 

ئەنجامدا.

هیوادارم كەس نەبێتە 
بەربەست بۆ وەرزشكردنی ئافرەت

س������ەرزەوی  تێنسی  یاریی  *ئاس������تی 
لەكوردستان بە شێوەیەكی گشتی چۆن 

دەبینی؟
- ئەم یارییە لەكوردستان ئاستێكی زۆر 
بەرزی نییە،بەحكومی ئەوەی ئەم یارییە 
لە ئێس������تادا لە كوردس������تان زۆر زیندوو 
نیە،بەڵام بەهیوای ئەوەشم ئاستی بگاتە 

لوتكەی یارییەكانی تر.
*ئێ������وە تاكە یانەی ئافرەتانی ش������اری 
س������لێمانین لەم یارییە، لە سلێمانی ئەم 

یارییە لەچ ئاستێكە ؟
-ئ������ەم یارییە بە نس������بەت ش������ارەكەی 
ئێم������ە تازەیە،ئێمەش لە ئێس������تا هەوڵی 
زیندووكردنەوەی دەدەین.بەتایبەتی یانەی 
ئافرۆدێت كە كۆمەڵێك یاریزانی 
بەتوانای ل������ە دەوری خۆی 
كۆكردتەوەوئەنجامیش������مان 

هەیە.
تۆ چی  بۆچون������ی  *بە 
ئەم  بۆئەوەی  بكرێت،باشە 
یارییە بەرەو پێشچوونی باش 

بەخۆیەوە ببینێ؟
-پێویستە لەس������ەر لایەنی بەرپرس 
چەندین یاریگای تایب������ەت بەم یارییە 
بكەنەوە لە شارەكانی كوردستان،گرنگی 
بە كردن������ەوەی قوتابخانەی پێگەیاندنی 

یاریزانان بدەن.
* بۆ ئاس������تەكانی تەمەن گرفتەكانی 

ئەم یارییە لە ئێستا  چین؟
بۆیانەكەم،نەبوونی  بودج������ە  -كەم������ی 
تایب������ەت بۆگواس������تنەوەی  پاس������ێكی 
ئەوەش  ك������ە  یانەكەم������ان  یاریزانان������ی 
بۆچوونم������ان  گەورەی������ە  گرفتێك������ی 
یاریگایەك������ی  بۆیاریگاكان،نەبوون������ی 
تایب������ەت بە یانەكەمان بۆئ������ەوەی پەرە 

بەتواناكانمان بدەین.
*ك������ێ ه������اوكاری یان������ەی ئافرۆدێت 

دەكات؟
-بودجەیەكمان هەیە لە وەزارەت،لێژنەی 

ئۆڵۆمپیش هاوكارمانن.

*بۆچ������ی ئافرەت لە یاری تێنس������ی 
سەرزەوی كەم بەشداردەبێت؟

-،گرنگ������ی نادرێنت ب������ە تێنس بۆیە 
كچانی������ش بەش������داری كردنی������ان ب������ە 
ش������ێوەیەكی بەرچاونییە لە یارییەكانی 

تر.یارییەكەش مردوە.
*جگە لە یاری تێنس چ یارییەكی تر 

ئەنجام دەدەی؟
-یاریزان������ی تۆپ������ی دەستیش������م،بەپێی 

پێویست وەرزشەكانی تر ئەنجام دەدەم.
*چی بەو ئافرەتانە دەڵێی كە رێگرییان 

لێ دەكرێت لە وەرزش كردنیان؟
- ئەوە كارێكی باش نیە،بەهیوای ئەوەم 
كچ������ان لەم دۆخە بێنە دەرەوە چیتر بەم 
ش������ێوەیە رێگریان لێ نەكرێت.بۆئەوەی 

ئارەزووەكانیان بهێنە دی.
*هیوا وئاواتت وەك������و كچە یاریزانێك 

چییە لە وەرزشدا؟
-بتوانم ببمە كچە یاریزانێكی نموونەیی 
یارییەك������ەی خۆم،ئەنجامێك������ی  ل������ە 
شایس������تە بۆ كوردستان بەدەستبهێنم،لە 
پاڵەوانێتییەكی نێودەوڵەتی بەش������داری 

بكەم .ناوی كوردستان بەرزبكەمەوە.
*یانەی ئافرۆدێت چ������ۆن دەبینی لە 

شاری سلێمانی؟
-تاك������ە یانەیە كە خزم������ەت بە بواری 
ئافرەتان وكچان بكات،هەموو هەوڵێكیان 
وەرزش������كارە  ئافرەتی  بۆپێشخس������تنی 
ل������ە ش������ارەكە،خەمخۆری وەرزش������وانە 
ئافرەتەكان������ن لە ش������ارەكە بۆیە بڕوام 
وایە لەداهاتوو دەبنە نمونەی یانەكانی 

كوردستان.
*گەر لەكۆتایی شتێكت ماوە؟

-بەهیوای ئەوەم گرنگی زیاتر بە ئافرەتی 
لەتواناكانی������ان  وەرزش������كاربدرێت،رێز 
بگیرێ،یارییەك������ی تێنس یاریی تاكی 
زۆر خۆش������ە وئەنجامی بەرچاوی لێ 
بەدەست دێت،لایەنەكانیش گرنگی بەم 
یارییە بدەن لەكوردستانی خۆمان .زۆر 

سوپاس بۆگۆڤاری گوڵان.

* بۆچی یاری تۆپی بالەت هەڵبژارد؟
- پێ������ش رووكردنم بۆ تۆپ������ی بالە یاریم لە 
یارییەكان������ی تۆپی باس������كە و گۆڕەپان و 
مەیدان و پایسكلس������واری كرد، بەڵام دواتر 
ڕووم ل������ە یاری تۆپی بالە كرد، چونكە بۆ 
ئەم یارییە گونجاو بووم و حەزم لەم یارییە 

بوو.
* تا چەند لە ئاس������تی یانەكەت لە خولی 

عێراق ڕازی بوویت؟
- ت������ا رادەی������ەك زۆر لە ئاس������تی یانەكەم 
رازی بووم، لە پاڵەوانێتی عێراق بۆ تۆپی 
بالەی كچان و ئ������ەوەی لە توانامان دابوو 

پێشكەشمان كرد.
* ئاستی تۆپی بالەی كچان لە كوردستان 

چۆن دەبینی؟
- بە گشتی ئاس������تی تۆپی بالەی كچان 
لە كوردس������تان پێش������كەوتوو نییە، بەڵام لە 
چاو س������اڵانی رابردوو ئاس������تی ئەم یارییە 

پێشكەوتووە.
* یانەی برایەتی هاوكاریتان دەكات؟ 

- یانەكەمان هاوكارییەكی باش������مان دەكات 
بۆ ئ������ەوەی بتوانی������ن ل������ە پاڵەوانێتییەكان 
ئەنجامی باش بە دەس������تبهێنین و تا ئێستا 

هیچ درێغی لەگەڵمان نەكردووە.
* گیروگرفتتان چییە؟

- گرفتی س������ەرەكی ئێمە نەبوونی هۆڵە، 
بەڵام بە پێویس������تی دەزانم سوپاسی یانەی 
وەرزش������ی كۆیە بكەم، كە ئەم گرفتییە بۆ 
ئێمە چارەس������ەر كرد و هۆڵی یانەكەیان بۆ 

ئێمە كراوە كردووە.
* چۆن ئاس������تی تۆپ������ی بالەی كچان لە 

كوردستان پێش دەكەوێت؟
- دەبێت هانی كچان بدرێت بۆ ئەوەی روو 
لە وەرزش بكەن و شكاندنی باوك سالاریی 
و دابونەریت������ی كۆمەڵایەت������ی، ئەگەر ئەم 
كارانە ئەنجام بدرێت ئەوە وەرزش بە گشتی 

پێش دەكەوێت.

* وەك������و كچ������ە قوتابیەك چ������ۆن دەتوانی 
كاتەكان������ت لە نێوان خوێندن و وەرزش دابەش 

بكەت؟
- زۆر زەحمەتە قوتابی بی و لە 

هەمان كاتدا یاریزان بێت لە 
یانەكان،بۆیە دەبێت قوتابی 
لە  كاتەكانی  بزانێت چۆن 
نێوان خوێندن و وەرزشكردن 

بتوانێت  تاكو  بكات  دابەش 
لە هەردوو لایەن سەركەوتوو بێت 

قورس������ە،  كارێكی  ئەمە  هەرچەندە 
پەیمانگای  سوپاس������ی  زۆر  ب������ەڵام 

وەرزش������ی كۆی������ە دەك������ەم، كە 
هاوكارییەك������ی تەواوم دەكەن 

لە هەموو روویەكەوە.
كچ������ە  بۆچ������ی   *
یاریزانەكان لە یەك كاتدا 
چەن������د یاریی������ەك ئەنجام 

دەدەن؟ 
- ئەوەی راس������تی بێت لە 
كوردس������تان كچ بە كەمی 

روو لە وەرزش دەكەن ئەمە 
كە  س������ەرەكییە،  هۆكارێكی 
كچە یاریزانان لە یەك كاتدا 
بدەن  ئەنجام  یارییەك  چەند 
خۆم لە یەك كاتدا چەندین 
و  ئەنجام������داوە  یاریی������م 

شانازی بەمە دەكەم.
* چی بكرێت بۆ ئەوەی 
لە  وەرزش كچان  ئاستی 

كوردستان پێشبكەوێت؟
- دەبێ������ت لایەنە 
ن  كا ە ر ا ن������د ە پێو
بۆ  كار  زیات������ر 

پێشخستنی 
شی  ز ر ە و
ن  كچ������ا

بكەن، ب������ۆ ئ������ەوەی ئاس������تی وەرزش بە 
گش������تی لە كوردستان پێشبكەوێت و هانی 
دای������ك و باوكی كچەكان ب������دەن بۆ ئەوەی 
رێگە ب������ە كچەكانیان بدەن روو لە وەرزش 
بكەن و هیودارام لە ئایندە ئاس������تی 
وەرزش������ی كچان لە كوردس������تان 

پێشبكەوێت.
س������وودتان  چەن������د  ت������ا   *
یاریزان������ە  ل������ە ئەزموون������ی 
لە  وەرگرت  پیش������ەگەرەكان 

خولی عێراق؟

- ت������ا رادەیەك������ی 
لە  س������وودمان  زۆر 
یاریزانە  ئاس������تی 
ن  كا ە ر گە پیش������ە
وەرگرت������ووە، پەنا 
بەخ������وا لە ئایندە 
دەدی������ن  ه������ەوڵ 
زیاتر  ئاس������تمان 
پێ������ش بكەوێت بۆ 
پێویستمان  ئەوەی 
یاریزان������ی  ب������ە 

پیشەگەر نەبێت.

لانە یاسین یاریزانی یانەی برایەتی لە تۆپی بالە

دەبێت هانی كچان بدرێت بۆ ئەوەی روو لە وەرزش بكەن
لانە یاسین یاریزانی لاوی یانەی برایەتی بۆ تۆپی بالە لە دایكبووی ساڵی 1993ی شاری كۆیەیە و قوتابی قۆناغی یەكەمی 
پەیمانگای وەرزشییە لە شاری كۆیە، لە هیچ یانەیەكی تری كوردستان یاری نەكردووە، سەرەتای وەرزشی هەر لە یانەی برایەتی 
بووە، توانیویەتی لەگەڵ ئەم یانەیە بگاتە یاری كۆتایی خولی عێراق بۆ تۆپی بالە لەس������ەر ئاس������تی كچان بە پێویستمان زانی لە 

نزیكەوە ئەم دیمانەیەی لەگەڵ ئەنجام بدەین.

مۆندیالی یانەكان.. بەرشلۆنە بۆ جاری دووەم بووە پاڵەوان
لە یاریگای یۆكۆهاما نیس������ان لە شاری تۆكیۆی پایتەختی وڵاتی 
ژاپۆن یارییەكانی مۆندیالی یانەكان لە یاری تۆپی پێ بۆ س������اڵی 
2011 كۆتای������ی هات و تیایدا یانەی بەرش������لۆنەی ئیس������پانی بۆ 
ج������اری دووەم لە مێژوویدا نازناوەكەی بەدەس������ت هێنا دوای ئەوەی 
لە ی������اری كۆتایی دا بە ئەنجامی چوار گۆڵ������ی بێ بەرامبەر لە 
یانەی سانتۆس������ی بردەوە، لە سەرەتای یارییەكەوە یاریزانانی یانەی 
بەرش������لۆنە كۆنترۆڵی یارییەكەیان كرد و توانیان چوار گۆڵ تۆمار 
بكەن لە رێگای یاریزانان )لیۆنیل میس������ی( لە خولەكەكانی 18 و 
82 و )زاڤی هێرناندیز( لە خولەكی 24 و )سیس������ك فابریگاس( لە 
خولەكی 45، ئەوە جاری دووەمە یانەی بەرشلۆنە مۆندیالی یانەكان 
بەدەس������ت دەهێنێت لە دوای ساڵی 2009، لە لایەكی دیكەوە یانەی 
س������ەدی قەتری پلەی سێیەمی بەدەس������ت هێنا دوای ئەوەی توانی 
بە لێدانی یەكلاكەرەوە )5 – 3( گۆڵ لە یانەی كاش������یوا ریسۆلی 
ژاپۆنی بباتەوە دوای ئەوەی كاتی یاس������ایی یارییەكە بە بێ گۆڵ 

كۆتایی هات.
ل������ەدوای تەواو بوونی ی������اری كۆتایی و ب������ە ئامادەبوونی جۆزیف 
سیپ پلاتەر سەرۆكی فیفا و چەندین كەسایەتی وەرزشی جیهانی 
رێوڕەس������می دابەش������كردنی خەڵاتەكان بەڕێوەچوو كە تیایدا یانەی 
بەرشلۆنە س������ەرجەم خەڵاتەكانی وەرگرت، خەڵاتەكانیش بەم شێوەیە 

بوون:
* خەڵاتی یاری پاك .. یانەی بەرشلۆنە

* خەڵاتی باش������ترین یاریزانی یاری كۆتایی. لیۆنیل میس������ی لە 
یانەی بەرشلۆنە، خەڵاتەكەش بریتی بوو لە ئۆتۆمبێلێكی تۆیۆتای 

2012
* خەڵاتی باشترین یاریزانی مۆندیال:

تۆپی زێڕین . لیۆنیل میسی لە یانەی بەرشلۆنە
تۆپی زیوین . زاڤی هێرناندیز لە یانەی بەرشلۆنە
تۆپی برۆنز . نیمار دا سیلڤا لە یانەی سانتۆس

* گۆڵك������ەری مۆندی������ال . لیۆنیل میس������ی و ئەدریانۆ لە یانەی 
بەرشلۆنە بە تۆماركردنی دوو گۆڵ

فیفا وەك خەڵاتی دارایی بڕی 16.5 ملیۆن دۆلاری دابەش������كرد بە 
سەر یانە بەشداربووەكان :

س������انتۆس 4 ملیۆن دۆلار 1- بەرشلۆنە 5 ملیۆن دۆلار 2- 
ملیۆن دۆلار 4- كاشیوا 3- س������ەدی قەت������ەری 2.5 

ریس������ۆلی ژاپۆنی 2 ملیۆن دۆلار 5- مۆنتێری مەكس������یكی 1.5 
ملیۆن دۆلار  6- تەرەجی تونس������ی 1 ملیۆن دۆلار  7- ئۆكلاندی 

نیوزەلەندی 500 هەزار دۆلار
یارییەكانی مۆندیالی یانەكان لە لایەن فیفاوە بۆ یەكەمجار لە ساڵی 
2000 ئەنجامدراو دواتر لە ساڵی 2005 وە ساڵانە لە كۆتایی ساڵ 
بە بەش������داری پاڵەوانی كیشوەرەكان ئەنجام دەدرێت، ئەمەش لیستی 

زێڕینی پاڵەوانانی مۆندیالی یانەكانە:
2000 . یانەی كۆرنشیانزی بەرازیل
2005 . یانەی ساوپاولۆی بەرازیل

2006 . یانەی ئینتەرناسیونالی بەرازیل
2007 . یانەی ئەی سی میلانی ئیتالیا

2008 . یانەی مانچستەر یونایتدی ئینگلتەرا
2009 . یانەی بەرشلۆنەی ئیسپانیا
2010 . یانەی ئینتەرمیلانی ئیتالیا
2011 . یانەی بەرشلۆنەی ئیسپانیا

 )عەبدولقادر حوس������ێن( سەرپەرشتیاری پسپۆری 
وەرزشی لەبارەی ئاستی وەرزشی كچان وتی »من 
لەگەڵ ئەوەدام كەوا خول بۆئاس������تی كچان چەند 
بكرێتەوە، پتر شارەزایی یارییەكان و ئاستیان زیاتر 
بەرز دەبێتەوە، لە یاس������اكانی یارییەكانیش خول بە 
خول زیاتر فێری دەبن، وتیشی ئێستا یاری تۆپی 
پێی كچان شتێكی نوێیە لەلای تیپەكانی كچان، 
ئاماژەش������ی بەوەدا كەوا لەنێو وانەكانی وەرزشی 
باس������ی تەواوی یاس������اكان بكرێت ب������ۆ قوتابیان 
تاڕاددەیەكی باش ئاس������تیان باش������تر و بەرەو پێش 
دەچن. لە بارەی مامۆس������تایانی وەرزشیش وتی 
مامۆستایانی وەرزشی بە گشتی كەم تەرخەمن لە 
بەرامب������ەر كارەكانیان كاتەكانی خۆیان زیاتر بەبێ 
كاری بەسەر دەبەن، كە نابێتە مایەی پێشكەوتنی 
وانەكە، وتیش������ی كچ������ە قوتابییەكان������ی ئێمە لە 
قۆناغی سەرەتاییەوە شتێكی وا فێر ناكرێن، بۆیە 
لە یارییەكانیان شتێكی وا فێر نابن. بە كردنەوەی 
خول و گرنگی زیاتر بە پاڵەوانیەتیەكان ئاس������تی 

كچانیش زیاتر پێشكەوتنی بەخۆیەوە دەبینی.
مامۆستا پەیمان عاس������ی راهێنەری تیپی كچان 
»ئێمە لە یارییەكانی پەروەردە بۆئاس������تی كچان 
زۆر كێش������ەمان هەیە، بە تایبەتی بۆئامادەكردنی 
كچان تووشی ماندوبوونی زۆر دەبین. بۆ زۆربەی 
پاڵەوانیەتییەكان دەبێت رێگە لەكەسوكاریان وەربگرین 
بۆئەوەی رێگە بە كچەكانیان بدەن تاكو بەشداری 
پاڵەوانیەتی������ەكان بكەن. زۆربەی كچە یاریزانەكان 
لەلایەن خانەوادەكانیان رێگریان لێدەكرێت بەبیانوی 
خوێندن، كە ئەمەش دەبێتە هۆكار بۆدواكەوتن. لە 
كاتێكدا وانەی وەرزشیش وانەیەكی سەرەكییە وەكو 
تەواوی وانەكانی تر. پێویستە لەسەر بەڕێوەبەری 
پەروەردەكان و بەرپرس������انی وەرزش������ی لە پەروەردە 
چارەسەرێك بدۆزنەوە بۆئەم كارە، وتیشی من وەكو 
مامۆستایەكی وەرزشی ئەوپەڕی گرنگیم داوە بە 
وانەی وەزرشی بە مەشق پێكردن، وتیشی ساڵانە 
كردنەوەی یەك پاڵەوانیەت������ی زۆر كەمە بۆ كچە 
یاریزانەكان هیچ سوودێكی وای لێنابینن، ئەگەر 
س������اڵانە بۆهەر یارییەك چەن������د خولێك بكرێتەوە، 
بێگومان لە داهاتوو ژمارەیەكی زۆری یاریزانانمان 
دەست دەكەوێت. ئاستی وەرزشی كچە یاریزانانیش 

بەرز دەبێتەوە.
بەفرین قادر یاریزان و قوتابی لەبارەی كێشەكانی 
قوتابیانی وەرزش������كار وتی »م������ن بەش بەحاڵی 
خۆم هەموو س������اڵێك بەش������داری پاڵەوانیەتییەكانم 
كردووە وەكو یاریزانێك، ب������ەڵام زۆر قوتابی هەیە 
لەگ������ەڵ ئێمە س������ەرەڕای ئ������ەوەی زۆر حەز لە 
وەرزش دەكات، ب������ەڵام بەه������ۆی رێگری كردنی 
خانەوادەكانی������ان لە وەرزش������كردن بێب������ەش دەبێت، 
وتیش������ی لەنێو قوتابخانەكانیش كێش������ەی وانەی 
وەرزشیمان هەیە، هەفتەی یەك وانەی وەرزشیمان 
هەیە، ئەویش ئەنجامی نادەین، ئەوەش كاریگەری 
دەبێت لەس������ەرمان بۆئەوەی لە وەرزشكردنمان دوور 
كەوینەوە، داواكاریشین لە مامۆستایانی وەرزشی 

كەوا وان������ەكان بە تەواوی بڵێن������ەوە، چیتر وانەی 
وەرزش������ی فەرامۆش نەكرێت، با پاڵەوانیەتی زیاتر 
بۆم������ان ئەنجام ب������دەن، نەك س������اڵانە یەك خول و 
كۆتایی بێت بەچەند رۆژێك، چونكە ژمارەیەكی 
زۆر لە قوتابیان حەز بە وەرزشی درێژخایەن دەكەن. 

بۆئەوەی ئاستیشمان بە بەرزی بمێنێتەوە.
بەفری������ن عەزیز قوتابی لە پەروەردەی خەبات وتی 
»من وەكو كچە قوتابییەك هەمیش������ە بۆسەرجەم 
پاڵەوانیەتییەكان ئام������ادە بوویمە و ماڵەوەش زۆر 
پشتگیرم دەكەن كەوا وەرزشی خۆم بكەم، هانیشم 
دەدەن لەسەرجەم پاڵەوانیەتییەكان بەشداری بكەم. 
لێرەوەش دەمەوێ سوپاس������ی مامۆستایانی  بۆیە 
وەرزشی بكەم كەوا زۆر هاوكاریمان دەكەن. وتیشی 
ئێمە لە قوتابخانە هیچ كێشەیەكمان نییە لە وانەی 
وەرزش������ی. ب������ۆ س������ەرجەم پاڵەوانیەتییەكانیش لە 
قوتابخانەكەمان هاوكاری دەكرێین، لێرەوە سوپاسی 
بەڕێوەبەری پەروەردەی خەبات دەكەم كەوا هەردەم 
پاڵپش������تی قوتابیە یاریزانەكان بووە، بەڵام ئەوەی 
ئێمە سارد دەكاتەوە لەوەرزشكردنەكەمان ئەوەیە بۆ 
چالاكی گش������تی ساڵانە یەك پاڵەوانیەتی ئەنجام 
دەدات. ئەویش بۆ ئێم������ە كەمە كە ماوەی چەند 
رۆژێك دەخایەنێ و بەش������ی ئەوە ن������اكات ئەوەندە 
خۆمان ئامادەكردووە، بەهیواشم چالاكی وەرزشی 
خولی جۆراو جۆر بكاتەوە بۆ پەروەردەكان بۆئەوەی 
ئێمەی كچانیش زیات������ر بەهرەكانی خۆمانی لێ 
بدۆزین������ەوە، چونكە ئێمە نیازی درەوش������انەوەمان 

هەیە وەكو كچ.
مامۆستا عوسمان رەش������ید بەڕێوەبەری چالاكی 
وەرزش������ی وتی »ئێمە وەكو پڕۆگرامی س������اڵانە 
هەڵدەس������تین بە ئەنجامدانی س������ەرجەم چالاكییە 
ب������ۆ هەڵبژاردەی  تایبەت  بە  جۆراوجۆرەكانم������ان 
پەروەردەكان������ی س������نووری پارێ������زگای هەولێر بۆ 
ئاس������تی كچان، زۆربەی پەروەردەكانیش كێشەیان 
هەیە ل������ە هێنانی تیپی كچان بۆپاڵەوانیەتییەكان، 
كەلتووری  بۆئ������ەوەی  دەگەڕێتەوە  هۆیەكەش������ی 
ئێمە كەوا زۆرب������ەی خانەوادەكانیان  كۆمەڵگەی 
رێگەن������ادەن بەش������داری خولەكان بك������ەن. ئەگەر 
لە شارەكەی خۆیان بێت باش������ترە نەك لەدەرەوەی 
ش������ارەكەیان، لە پەروەردە دوورەكان وەكو چۆمان و 
مێرگەسۆر و مامۆستای وەرزشی ئافرەتیان نییە 
ئەوەش كێشەیە بۆ یاریزانەكان، وتیشی ئێمە ماوەی 
پاڵەوانیەتیەكانمان كەم كردووە بۆئەوەی  وانەكانیان 
بەفی������رۆ نەچێت، بەڵام هەندێك ل������ە بەڕێوەبەر و 
مامۆس������تایانی قوتابخانەكان رێگریان لێدەكرێت، 
یان لە وان������ەكان تاقیكردنەوەیان پ������ێ ناكرێتەوە، 
هەندێ������ك لە قوتابخانەكانیش كچان وەرزش ناكەن، 
یان كێشەی بێ یاریگایی هەیە لە قوتابخانەكان.

رامۆس بۆ سێ هەفتە 
دوور دەكەوێتەوە

نیمار بۆ گواردیۆلا.. 
لەگەڵ خۆت بمبە بۆ 

بەرشلۆنە

یانەی ریال مەدریدی ئیسپانی لە بەیاننامەیەكی 
فەرمی������دا رایگەیاند، یاریزانی هێلی بەرگری 
یانە س������ێرجیۆ رامۆس تووش������ی پێكان هاتووە 
و بۆ ماوەی س������ێ هەفتە لە یاریگاكان دوور 
دەكەوێتەوە، رامۆس لە یاری یانەكەی بەرامبەر 

یانەی سیڤیلیا لە خولی ئیسپانیا كە تیایدا 
یانەی ش������اهانە بە ئەنجامی )6-2( گۆڵ 
سەركەوتنی بەدەس������ت هێنا تووشی پێكان 
هاتووە لە ماس������ولكەكانی و پێویستی بە 
پشوودان هەیە بۆ ماوەی سێ هەفتە تا ئەو 
كاتەی دەتوانێ جارێكی دیكە بەشداری لە 

یارییەكان بكاتەوە.
یان������ەی ری������ال مەدری������د كۆتای������ی بە 
یارییەكان������ی خۆی هێن������اوە لە خولی 
ئیسپانیا لە ساڵی 2011 بۆیە دەرفەت 
لە بەردەم راموس هەیە بۆ ئەوەی چاك 
بێت������ەوە و بگەڕێتەوە بۆ ریزی یانەكەی 
بۆ بەشداریكردن لە دوای پشووی سەری ساڵ 
بەڵام بەش������داریكردنی لە ی������اری یانەكەی بەرامبەر 
یانەی گەرناتە لە هەفتەی 18ی خولی ئیس������پانیا 

جێگای گومانە.

رۆژنامەی ئاس������ی ئیس������پانیا ل������ە ماڵپەڕی 
ئەلكترۆنی رایگەیان������د یاریزانی لاوی یانەی 
سانتۆس������ی بەرازیلی نیمار دا سیلڤا داوای لە 
راخهێنەری یانەی بەرش������لۆنەی ئیسپانی پیب 
گواردیۆلا ك������ردووە بۆندی لەگەڵ مۆر بكات 
بۆ ئەوەی لە ریزی یانەكەی هەرێمی كەتالۆنیا 
یاری بكات، رۆژنامەكە روونی كردەوە لەكاتی 
دابەش������كردنی خەڵاتەكانی مۆندیالی یانەكان 
گواردیۆلا باوەشی لە نیمار گرتووە و نیمار پێی 

گووتوە: لەگەڵ خۆت بمبە بۆ بەرشلۆنە.
هەروەها رۆژنامەكە ئەوەش������ی راگەیاندووە كە 
ساندرۆ رۆسیلی س������ەرۆكی یانەی بەرشلۆنە 
بەگەرمی س���ڵ��اوی لە نیمار كردووە، نیمار لە 
دوای تەواو بوونی ی������اری كۆتایی مۆندیالی 
یانەكان سەرسامی خۆی بە شێوازی یاریكردنی 
یانەی بەرش������لۆنە دەڕبڕیوە و بە باشترین تیپی 

تۆپی پێی جیهانی وەسف كردووە.
لە لایەن خۆیەوە س������اندرۆ رۆس������یل سەرۆكی 
یان������ەی بەرش������لۆنە ل������ە دوای گەڕان������ەوەی 
بۆ ش������اری بەرش������لۆنە بە رۆژنامەنووس������انی 
راگەیاندووە بڕی������اری هاتنی یاریزان نیمار بۆ 
یانەی بەرشلۆنە بۆ راهێنەری یانە گواردیۆلا 
دەگەڕێتەوە ئەگەر ئەو پێویستی بە توانكانی 
نیم������ار هەبێ������ت ئ������ەوە بۆندی لەگ������ەڵ مۆر 

دەكەین.

جۆكۆڤیج.. نهێنی خۆئامادەكردنی بۆ ساڵی تازە ئاشكرا دەكات
یاریزانی تێنسی س������ەر زەوی سڕبی نۆڤاك 
بە  یەكەمی جیهان  پۆلین������كاری  جۆكۆڤیج 
بەش������داریكردنی لە پاڵەوانیەت������ی ئەبوزەبی 
نمایشگەری لە كۆتایی ساڵی 2011 وەرزی 
ت������ازەی خۆی دەس������ت پێ 
لە  جۆكۆڤی������ج  دەكات، 
ا  نێكید ا و لێد
دووپاتی 
كردەوە 
كە 

بڕوایەك������ی ت������ەواوی ب������ە خ������ۆی هەی������ە 
دەس������كەوتەكانی س������اڵی 2011 لە س������اڵی 
داهاتوو دووبارە بكاتەوە هەروەها نهێنییەكانی 
خۆئامادەكردنی بۆ وەرزی تازە ئاشكرا كرد، 
جۆكۆ ڤیج لە لێدوانەكەی گوتی: من دەتوانم 
دەسكەوتەكانی ساڵی 2011 دووبارە بكەمەوە 
چونكە لە یاری تێنسدا هیچ شتێك مەحاڵ 
نییە، من دەزانم ئەگەر دەسكەوتەكان دووبارە 
ببنەوە كارێك������ی خەیاڵی������ە و زۆر زەحمەتە 
رووب������دات بەڵام دەبێ چ������اوەڕێ بین بزانین 

چی روودەدات.
جۆكۆڤیج لە درێ������ژەی لێدوانەكەی گووتی 
: نهێنییەكانی س������ەركەتنم لە ساڵی 2011 
هەمان نهێنییەكانی س������ەركەوتنم دەبێت لە 
ساڵی تازەدا، من پابەندم بە سیستەمێكی 
تایبەتی خواردن و پێویستە لاینی دەروونیم 
جێگیر بێت، ئەم دوو خاڵە لە مەش������قەكانم 
كارییان لەس������ەر دەكەم بۆ ئەوەی ئاس������تی 

هونەرییم بەرەو پێش بڕوات.

ئامادەكردنی ئەم دوو لاپەڕەیە: سالار جەلال

هەفتەی رابردوو لە شاری سلێمانی كۆتایی بە دوو 
پاڵەوانێتی لەسەر ئاستی زانكۆكەكانی كوردستان 
ه������ات، لە یاری تۆپ������ی پێدا بە بەش������داری 11 
زانكۆی كوردس������تان هەردوو زانكۆی سەڵاحەدین 
و دهۆك گەیش������تنە یاری كۆتای������ی، لەم یارییە 
زانكۆی دهۆك توانی بە ئەنجامی )1-0( گۆڵ 
لە زانكۆی س������ەڵاحەدینی بباتەوە ببێتە پاڵەوانی 
خولەكە، لە یارییەكی تردا زانكۆی سلێمانی پلەی 
سێیەمی بە دەس������تهێنا دوای ئەوەی بە ئەنجامی 

)1-0( گۆڵ لە زانكۆی جیهان-ی بردەوە.

هەفتەی رابردوو لە هۆڵی داخراوی شەهید 
فرەنسۆ هەریری لە شاری هەولێر یارییەكانی 
خولی پلە یەكەكانی كوردستان بۆ تۆپی بالە 
كۆمەڵ������ەی هەولێر بەڕێوەچ������وو، كە تیاییدا 
10 یانە بەش������دارییان لەم خولە كرد و س������ێ 
یانە بۆ قۆناغی كۆتایی خولی پلە یەكەكان 
سەركەوتن بۆ دەستنیشانكردنی دوو یانە بۆ 
خولی پلە نایابەكانی كوردستان، كە تیاییدا 
هەر سێ یانەی رواندوز و مەخمور و جیهان 
توانیان بلیتی سەركەوتن بۆ خۆیان مسۆگەر 

بكەن.
 2012 )3(ی  مانگ������ی  ل������ە  بڕی������ارە  وا 
یارییەكانی قۆناغی كۆتایی پاڵاوتی خولی 
پلە یەكەكانی كوردستان بۆ دەستنیشانكردنی 
دوو یانەی سەركەوتووی خولی پلە نایابەكانی 
كوردستان لە وەرزی داهاتوو لە شاری هەولێر 
بەرێوە دەچێ������ت و 10 یانە نوێنەرایەتی هەر 
چوار پارێزگای هەولێر و دهۆك و سلێمانی 
و كەرك������ووك ئەویش بریتی������ن لە یانەكانی ) 
رواندوز، مەخمور، جیهان، س������ۆلاڤی نوێ، 
دووزخورماتو، دوكان، حاجیاوا، دەربەندیخان، 

بەردەرەش، شەنگال(.

هەفتەی رابردوو یەكێتی ش������ەترەنجی كوردستان 
لە شاری هەولێر پاڵەوانێتی یاریزانانی كوردستان 
بۆ كوڕان و كچان ئەنجامدا بە بەش������داریكردنی 
50 یاری������زان، كە تیایی������دا 32 یاریزانی كوڕ و 
18 یاریزانی كچ بەشداری كرد و یارییەكان لە 
هۆتێلی لۆمانا بەڕێوەچوو و ماوەی چوار رۆژی 
خایاند، ئەم پاڵەوانێتییە بە سیستەمی 7 خول بۆ 
كوڕان و 5 خول بۆ كچان بەڕێوەچوو، كە تیاییدا 
لەس������ەر ئاستی كوڕان، یاریزانانی شاری هەولێر 
كۆنترۆڵ������ی پاڵەوانێتییەكانی كرد دوای ئەوەی 

توانیان پلەكانی پێشوو بۆ خۆیان مسۆگەر بكەن 
و لەسەر ئاستی كچان یاریزانانی شاری دهۆك 
توانیان پلەكانی پێشووە بە دەستبهێنن، ئەنجامی 

كۆتایی پاڵەوانێتییەكە بەمشێوەیە بوو. 
لەسەر ئاستی كوڕان 

1- ئارپاك وریا قانع 6 خاڵ، 2- بەهزاد زینەدین 
5.5 خاڵ، 3- كاردۆ ئاكۆ 5 خاڵ. 

لەسەر ئاستی كچان 
1- دلی������ن كەمال 5 خ������اڵ، 2- ئاڵا جەعفەر 4 

خاڵ، 3- ڤین كەمال 4 خاڵ.

هەروەها لە شاری س������لێمانی پاڵەوانێتی گۆڕەپان و 
مەیدان لەسەر ئاستی كوڕان و كچان بەڕێوەچوو، كە 
تیاییدا لەم پاڵەوانێتییەدا چوار زانكۆ بەشداری كرد، 

ئەنجامی كۆتایی ئەم پاڵەوانێتییە بەمشێوەیە بوو.
لەسەر ئاستی كوڕان 

1- زانكۆی س������لێمانی )90( خ������اڵ، 2- زانكۆی 
دهۆك )89( خاڵ، 3- كەركوك 76 خاڵ. 

پاڵەوان������ی گۆڕەپان یاریزانی هەڵب������ژاردەی دهۆك 

سەڵاح میرزا بوو بە كۆكردنەوەی 21 خاڵ.
لەسەر ئاستی كچان 

1- زانكۆی دهۆك 86 خاڵ، 2- زانكۆی سلێمانی 
83 خاڵ، 3- زانكۆی سۆران 67 خاڵ. 

پاڵەوانی گۆڕەپان یاریزانی هەڵبژاردەی زانكۆی 
سلێمانی نیان یاسین بە كۆكردنەوەی 21 خاڵ.

ستان لە سلێمانی كۆتایی هات
ن-ی زانكۆكەكانی كورد

ۆڕەپان و مەیدا
ركابەرییەكانی تۆپی پێی و گ

پاڵەوانێتی شەترەنجی یاریزانانی كوردستان
 لە هەولێر تەواو بوو

سێ یانە لە شاری هەولێر 
سەركەوتن بۆ قۆناغی 

كۆتایی خولی پلە یەكەكانی 
كوردستان بۆ تۆپی بالە

هەفت������ەی رابردوو لە بنك������ەی وەرزش و لاوانی 
هەولێر پاڵەوانێتی گۆڕەپان و مەیدانی هەڵبژاردەی 
پارێزگاكانی كوردستان لەسەر ئاستی كچان بۆ 
تازەپێگەیش������تووان بەڕێوەچوو، ك������ە تیاییدا هەر 
چوار هەڵبژاردەی هەولێر و سلێمانی و دهۆك و 
كەركووك بەشدارییان تیاییدا كرد، لەم ركابەرییە 
توانیان  تازەپێگەیشتووانی سلێمانی  هەڵبژاردەی 
ببێتە پاڵەوان، ئەنجامی ركابەرییەكان بەمشێوەیە 

بوو.
ڕاكردنی 100م بەربەس������ت: 1- زینەب حەسەن 
)هەڵب������ژاردەی س������لێمانی(، 2- لارا عەون������ی 
نادی������ە خەزیەر  )هەڵب������ژاردەی هەولێ������ر(، 3- 

)هەڵبژاردەی دهۆك(.
ڕاكردنی 800م: 1- شێنی عەزیز )هەڵبژاردەی 
س������لێمانی(، 2- نەهلە ئیبراهی������م )هەڵبژاردەی 
هەولێ������ر(، 3- نین������ە خەزی������ەر )هەڵب������ژاردەی 

دهۆك(.
راكردنی 400م: 1- ژیلە س������ەڵاح )هەڵبژاردەی 
س������لێمانی(، 2-رۆژین محەم������ەد )هەڵبژاردەی 
دهۆك(، 3- تامارا شاكر )هەڵبژاردەی هەولێر(.
راكردنی 100م: 1- چاوان بەهادین )هەڵبژاردەی 
س������لێمانی(، 2- ڕۆژین محەمەد )هەڵبژاردەی 

دهۆك(، 3- ش������ەیدا عەبدولمناف )هەڵبژاردەی 
هەولێر(.

ب������ازی بەرز: 1- زینەب حەس������ەن )هەڵبژاردەی 
سلێمانی(، 2- ئاڤان جاسم )هەڵبژاردەی دهۆك(، 

3- لارا عەونی )هەڵبژاردەی هەولێر(.
یەك ب������از: 1-چ������اوان بەهادی������ن )هەڵبژاردەی 
سلێمانی(، 2- شەیدا عەبدولمناف )هەڵبژاردەی 
رەم������ەزان )هەڵبژاردەی  پەروین  هەولێ������ر(، 3- 

دهۆك(.
راكردنی 200م: 1- چاوان بەهادین )هەڵبژاردەی 
س������لێمانی(، 2- تەم������ارا ش������اكر )هەڵبژاردەی 
هەولێ������ر(، 3- رۆژین محەم������ەد )هەڵبژاردەی 

دهۆك(.
هاویشتنی دیسك: 1- جوان ئیدریس )هەڵبژاردەی 
ده������ۆك(، 2- ئاڤ������ان عەبدوڵ���ڵ��ا )هەڵبژاردەی 
س������لێمانی(، 3- دیان������ا عەدن������ان )هەڵبژاردەی 

هەولێر(.
س������ێ باز: 1- زین������ەب حەس������ەن )هەڵبژاردەی 
س������لێمانی(، 2- ئیس������را عومەر )هەڵبژاردەی 

هەولێر(، 3- بێخال خزر )هەڵبژاردەی دهۆك(.
هاویشتنی قورس: 1- جوان ئیدریس )هەڵبژاردەی 
ده������ۆك(، 2- س������الی محەم������ەد )هەڵبژاردەی 

هەولێ������ر(، 3- بنی������ن خەزی������ەر )هەڵب������ژاردەی 
كەركووك(.

هاویش������تنی رم: 1- فاتیمە جەمال )هەڵبژاردەی 
هەولێر(، 2- نور حوسێن )هەڵبژاردەی سلێمانی(، 

3- جوان ئیدریس )هەڵبژاردەی دهۆك(.
راكردن������ی 400م بەربەس������ت: 1- ژیلە س������ەڵاح 
)هەڵب������ژاردەی س������لێمانی(، 2- لارا عەون������ی 
)هەڵب������ژاردەی هەولێ������ر(، 3- بێهج������ان خ������زر 

)هەڵبژاردەی دهۆك(.
راكردنی )4*100(م پۆس������تە: 1- هەڵبژاردەی 
 -3 هەولێ������ر،  هەڵب������ژاردەی   -2 س������لێمانی، 

هەڵبژاردەی دهۆك.
ریزبەندی كۆتایی ئەم پاڵەوانێتیە بەمشێوەیە.

 -2 91خ������اڵ،  س������لێمانی  هەڵب������ژاردەی   -1
هەڵبژاردەی هەولێ������ر 68 خاڵ، 3- هەڵبژاردەی 

دهۆك 59 خاڵ، 4- هەڵبژاردەی كەركووك.
جێگەی باس������ە ئەم پاڵەوانێتییە بەسەرپەرش������تی 
نووس������ینگەی ئافرەتان������ی لێژن������ەی ئۆڵۆمپی 
كوردس������تان بەه������اوكاری یەكێت������ی گۆڕەپان و 
مەیدان������ی كوردس������تان و یەكێت������ی گۆڕەپان و 

مەیدانی لقی هەولێر.

لە چوارچێوەی یارییەكانی هەفتەی كۆتایی خولی نایابی كوردستان بۆ تۆپی باسكەی كچان، 
رۆژی هەین������ی لە هۆڵی داخراوی ئەكاد هەردوو یانەی ئەكاد و س������ەنحاریب رووبەڕووی یەكتر 
بوونەوە، لەم یارییە كچانی س������ەنحاریب توانیان س������ەركەوتن بە دەس������تبهێنێت بە ئەنجامی )66 
-50( خاڵ بەم ئەنجامە كچانی س������ەنحاریب بوونە پاڵەوانی خولی پلە نایابەكانی كوردستان بە 
كۆكردنەوەی 16 خاڵ، دوای تەواوبوونی یارییەكە خەڵات بەس������ەر تیپە سەركەوتووەكان لە لایەن 
ئامادەبووانەوە دابەش كرا، كە تیاییدا یانەی گارە وەكو یانەی نمونەیی لەم خولە دەستنیشان كرا و 
كچە یاریزانی یانەی سەنحاریب ئەتا داوود بە باشترین یاریزانی خولەكە دەستنیشان كرا،ریزبەندی 

كۆتایی خولەكە بەمشێوەیە بوو.
1- سەنحاریب 16 خاڵ، 2- ئەكاد 14 خاڵ، 3- سیروانی نوێ 12 خاڵ.

جێگەی باس������ە یارییەكانی خولی نایابی كوردستان بۆ تۆپی باسكەی كچان پێنج یانە بەشداری 
كرد ئەویش هەریەكە لە یانەكانی سەنحاریب و ئەكاد و گارە و سیروانی نوێ و سلێمانی بوون.

لە تۆپی باسكە كچانی سەنحاریب بوونە پاڵەوانی كوردستان

لە ئاستی تازە پێگەیشتووان
كچانی هەڵبژاردەی سلێمانی بوونە پاڵەوانی هەڵبژاردەكانی كوردستان 


